
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(„Službene novine Zeničko-dobojskog kantona“, broj: 7/10 i 3/23) i člana 8. Pravilnika o načinu
raspolaganja količinama mineralnih sirovina i jalovine iskopanih prilikom izvođenja građevinskih i
drugih radova („Službene novine Zeničko-dobojskog kantona“, broj: 3/14), na prijedlog
Ministarstva za privredu, Vlada Zeničko-dobojskog kantona, na 9. sjednici, održanoj dana
25.12.2023. godine, d o n o s i

ODLUKU
o načinu raspolaganja količinama mineralne sirovine iz iskopa

pri realizaciji projekta izgradnje puta Borovica-Tisovci u Općini Vareš

Član 1.
(Predmet)

Odobrava se Općini Vareš raspolaganje iskopom mineralne sirovine (stijenski materijal) u
količini 145.050,86 m³ rastresite mase, koji je nastao prilikom realizacije projekta od javnog
interesa – javni put Borovica-Tisovci.

Član 2.
(Postupanje sa iskopom)

Iskopana mineralna sirovina (stijenski materijal) iz člana 1. ove odluke, u smislu člana 8.
stav (4) tačke b) i c) Pravilnika o načinu raspolaganja količinama mineralnih sirovina i jalovine
iskopanih prilikom izvođenja građevinskih i drugih radova („Službene novine Zeničko-dobojskog
kantona“, broj: 3/14), će se odmah koristiti za realizaciju projekta od javnog interesa- javni put
Borovica-Tisovci.

Član 3.
(Dužnost Općine)

Zadužuje se Općina Vareš da za iskop vodi evidenciju preuzetih i ugrađenih količina, te da
izvještava Ministarstvo za privredu i Kantonalnu upravu za inspekcijske poslove, svakih šest
mjeseci, ukoliko radovi traju duže od ovog razdoblja.

Član 4.
(Konačan izvještaj)

Po završetku radova Općina Vareš je dužna izraditi konačni izvještaj, te ga predati
Ministarstvu za privredu i Kantonalnoj upravi za inspekcijske poslove.

Član 5.
(Provođenje Odluke)

Za realizaciju ove odluke zadužuje se Ministarstvo za privredu i Kantonalna uprava za
inspekcijske poslove, svako u okviru svoje nadležnosti.



Član 6.
(Stupanje na snagu)

Odluka stupa na snagu narednog dana od dana objavljivanja u „Službenim novinama
Zeničko-dobojskog kantona“.

Broj: 02-14-19319/23
Datum, 25.12.2023. godine
Z e n i c a

DOSTAVLJENO:
1x Ministarstvo za privredu,
1x Kantonalna uprava za inspekcijske poslove,
1x Općina Vareš, putem Ministarstva,
1x „Službene novine Zeničko-dobojskog kantona“,
1x a/a.

